
ᓇᖅᓴᒦᑦᑐᑦ ᐱᕈᖅᑐᐃᑦ ᓄᓇᑦᑎᐊᕚᓗᓪᓗᓂᓗ 
ᑕᓯᖃᐅᑦᑎᐊᖅᑐᓂ ᑕᕐᕋᓕᔮᑦᑎᐊᖅᑐᓂ ᓯᓚ, ᑕᓚᓐ 
ᑰᖓ ᑕᑯᕕᔅᓴᑦᑎᐊᕚᓗᒃ ᓂᕐᔪᑎᓂᒃ, ᐅᒥᒻᒪᕐᓂᑦ, 
ᑐᑦᑐᓂᒃ, ᐊᒪᕈᕐᓂᖅ, ᐊᒃᖤᕐᓂᑦ, ᑭᒡᒐᕕᐊᕐᔪᕐᓂᑦ, 
ᕿᓐᓄᐊᔪᐊᓂᑦ ᐊᓯᖏᓐᓂᓪᓗ. 

ᑕᓚᓐ ᐊᖏᒥᖅᐹᑦᑎᐊᖅ ᑰᖑᓪᓗᓂ ᑲᓇᑕᒥ 
ᐃᖏᕐᕋᔪᖅ ᑲᖏᖅᓱᐊᓗᑉ ᐃᒪᖓᓐᓄᑦ. ᐱᒋᐊᖅᑐᓂ 
200-ᑭᓚᒦᑕᒥᑦ ᑲᓇᓐᓇᖓᓐᓂ ᑕᓯᕐᔪᐊᕌᓗᓐᓂᒃ, 
ᓴᔅᑳᑦᓱᐊᓐ ᑭᓪᓕᐸᓗᐊᓂ, ᐊᒻᒪᓗ ᐃᖏᕐᕋᓪᓗᓂ 
900-ᑭᓚᒦᑕᓂᑦ ᐱᖓᓐᓇᖓᓄᑦ ᐅᐊᓕᓂᖅᐸᓯᕐᒧᑦ 
ᓄᓇᒧᑦ ᖃᒪᓂᑦᑐᐊᕐᒧᑦ ᐊᒻᒪᓗ ᐃᒡᓗᓕᒑᕐᔪᒻᒧᑦ 
ᐃᓯᖅᑕᓕᖅᑯᖅ ᑲᖏᖅᓱᐊᓗᑉ ᐃᒪᖓᓐᓄᑦ. ᐃᓄᓐᓄᑦ 
ᐊᑦᑐᖅᑕᐅᓯᒪᓐᖏᓪᓚᕆᑦᑐᖅ. 142,400-ᓂᒃ ᑭᓚᒦᑕᒥᑦ 
ᑕᑭᓂᖃᖅᑐᓂ ᑯᖓ ᐊᖏᓂᖅᐹᖑᓪᓗᓂ ᑰᑦᑐᖅ 
ᑲᖏᖅᓱᐊᓗᑉ ᐃᒪᖓᓐᓄᑦ.

ᑕᓚᓐ ᑰᑦᑐᖅ ᑕᓚᓐ ᓂᕐᔪᑎᖃᕐᕕᖓᓐᓄᑦ, 52,000-
ᖑᓪᓗᓂ ᑭᓚᒦᑕᖏᑦ ᓄᓇᖓ ᓴᓂᕐᕙᖅᑕᐅᓚᐅᖅᓯᒪᔪᖅ 
1927-ᖑᑎᓪᓗᒍ ᐸᖅᑭᔭᐅᖁᓪᓗᒋᑦ ᐅᒥᒻᒪᐃᑦ 
ᐅᑭᐅᖅᑕᖅᑐᒦᑦᑐᑦ ᓂᕐᔪᑏᓪᓗ ᐊᓯᖏᑦ. 
ᐊᓯᕙᕐᕕᐅᖃᑦᑕᖅᑑᒐᓗᐊᖅ ᓂᕿᔅᓴᐅᓂᐊᖅᑐᓂᒃ 

ᐃᓚᒌᓐᓄᑦ ᐱᖃᑎᒌᓐᓄᓪᓗ ᐊᖅᑯᓵᖅᑐᓄᑦ 
ᓂᕐᔪᑎᖃᕐᕕᒃᑯᑦ, ᑭᓯᐊᓂᓕ ᐊᓯᕙᕆᐊᖃᓐᖏᑦᑐᑦ 
ᐅᔭᕋᕐᓂᐊᕆᐊᖃᕋᑎᓪᓗᓐᓂᑦ ᓂᕐᔪᑎᖃᕐᕕᒻᒥ. 
ᐊᓱᐃᓪᓛᒃ ᐸᖅᑭᔭᐅᑦᑎᐊᖅᑯᑦ - ᐅᒥᒻᒪᐃᑦ ᐅᐊᓕᓂᕐᒥ 
ᑭᕙᓪᓕᕐᒥ ᐊᒥᓱᕈᖅᐸᓪᓕᐊᕌᕐᔪᑦᑐᐊᓗᒐᓗᐊᑦ, ᐃᐳᑦᑐᑦ 
ᐅᒥᒻᒪᓂᑦ ᑕᑯᔪᓐᓇᖅᑐᑦ ᖃᖅᑲᓂᑦᑐᓂᒃ ᑰᑉ ᓴᓂᐊᓂ 
ᐊᒻᒪᓗ ᑰᕝᕕᐅᔪᒥᑦ. ᐊᖑᓴᓪᓗᐃᑦ, ᕿᑐᕐᖓᖏᓪᓗ 
ᐊᕐᓇᓪᓗᓂᓪᓗ ᑕᑯᔭᐅᒐᔪᓲᑦ ᑲᑎᓐᖓᔪᑦ, ᐃᓄᑐᐊᓪᓗ. 

ᑎᔾᔭᓕᐅᑉ ᒥᔅᓵᓂᒥᐅᑕᐃᑦ ᑐᑦᑐᐃᑦ, 
ᒥᔅᓴᐅᓴᖅᑕᐅᓚᐅᖅᓯᒪᔪᑦ ᐅᖓᑖᓂᑦᑐᑎᒃ 275,000 
1994-ᒥ, ᑕᐃᒃᑯᐊᓕ ᖃᒪᓂᕐᔪᐊᕐᒥ ᑐᑦᑐᖏᑦ 500,000-
ᖑᓪᓗᑎᒃ ᑕᒫᓂᖃᑦᑕᕐᒥᔪᑦᑕᐅ, ᐊᒥᓲᓂᖅᐹᖑᓪᓗᑎᒃ 
ᓯᓚᕐᔪᐊᓕᒫᒥ ᑲᑎᑦᑐᒋᑦ. ᐃᕐᓂᐅᕐᕖᑦ 
ᐃᓗᐊᓂᖃᓯᐅᑎᔪᖅ ᑕᓚᓐ ᓂᕐᔪᑎᖃᕐᕕᖓᓐᓂ, 
ᑕᑯᕕᔅᓴᐅᓲᖑᒻᒥᔪᖅ ᐃᖏᕐᕋᔪᓂᒃ ᑐᑦᑐᓂᒃ ᑰᒃᑯᓪᓗ 
ᐃᑳᖅᑐᓂᑦ ᑕᒪᐅᓇ. ᑐᑦᑐᓯᐅᖅᑐᖃᓲᖑᒻᒥᔪᖅ 
ᐊᓯᖏᓐᓂ ᓂᕐᔪᑎᓂᑦ ᐊᓚᕈᕐᓂᑦ ᐱᓗᐊᖅᑐᖅ, 
ᑕᑯᔪᖃᕋᔪᓐᖏᑦᑐᕐᓕ ᖃᕐᕕᓐᓂᒃ ᐊᒃᖤᓂᓪᓗ. 
ᐱᖅᑐᓯᒐᕐᓂᑦ ᑐᑦᑐᕙᓐᓂᓪᓗ ᐱᑕᖃᓚᐅᓲᖅ ᑕᓚᓐᒥ 
ᖁᑦᑎᓂᖅᓴᒥ, ᑰ ᑕᐃᒐᒨᖓᔪᒃᑯᑦ. 

ᑕᓚᓐ ᑰᖓ ᐊᒻᒪᓗ ᑕᓚᓐ ᓂᕐᔪᑎᖃᕐᕕᖓ

ᓄᓇᕗᑦ ᒥᕐᖑᐃᓯᕐᕕᒃᑯᑦ ᓄᓇᑦᑎᐊᕙᐃᓪᓗ – ᐋᖅᑭᒃᓱᖅᑕᐅᓯᒪᔪᑦ ᖃᓄᐃᑉᐸᓪᓕᐊᓃᑦ ᑲᔪᓯᕙᓪᓕᐊᓂᖏᑦ ᔭᓄᐊᕆ, 2008

ᓂᕿᑐᖅᑐᓂᑦ ᑎᒻᒥᐊᖅᑕᖃᓚᐅᓲᖅ ᒪᑯᓂᖓ 
ᑭᒡᒐᕕᐊᕐᔪᓐᓂᑦ ᑭᒡᒐᕕᓐᓂᓪᓗ, ᑳᔫᕐᓂᓪᓗ 
ᐱᑭᐅᖃᖅᑐᑎᒃ ᐃᓐᓈᕈᒻᒥ ᑰᑉ ᓴᓂᐊᓂ. 
ᖁᑦᑎᓂᖅᓴᒥ ᑲᓚᒥᑦ, ᓇᕌᖅᑐᕋᓛᖃᐅᖅᑐᓂ, 
ᐃᐳᑦᑐᑦ ᑕᑯᒍᓐᓇᕐᒥᔪᑦ ᐅᑉᐱᔾᔪᐊᕐᓂᑦ. 
ᖁᒡᔪᓐᓂᑦ ᖃᖅᓴᐅᓂᓪᓗ ᑑᓪᓕᕐᔪᐊᓂᓪᓗ 
ᐱᑭᐅᓖᑦ ᑕᓯᕐᒥ ᑰᑉ ᖃᓂᒋᔭᖓᓐᓂ, 
ᑎᒻᒥᐊᑦ ᒪᕐᕋᒦᓲᖑᒻᒥᔪᑦ ᓯᐅᕋᕐᒥᓪᓗ ᓯᔾ.ᔭᒥᑦ, 
ᐊᐅᔭᒃᑯᓪᓗᑦ ᑎᒻᒥᐊᕐᕙᓗᑯᓗᖃᑦᑕᖅᑐᑎᑦ.

ᑖᓐᓇ ᑰ ᐊᑯᓂᐊᓗᒃ ᐃᓄᓐᓄᑦ 
ᐊᑐᖅᑕᐅᖃᑦᑕᖅᓯᒪᔪᖅ ᑐᑦᑐᓕᓐᓂᑦᑐᓄᑦ, 
ᓯᔾᔭᖏᑦ ᑐᐱᕐᕕᒥᓂᖃᐅᖅᑐᑎᒃ, 
ᕿᓐᓂᕕᒥᓂᕐᓂᑦ, ᐳᓪᓚᑎᓂᒃ, ᐃᓄᔅᓱᖃᐅᖅᑐᑎᒃ 
ᓂᕐᔪᑎᓕᓐᓄᑦ ᓇᓗᓇᐃᒃᑯᑎᐅᓪᓗᑎᒃ 
ᑐᑦᑐᓄᑦ ᐅᐸᑦᑕᐅᕙᑦᑐᑎᑦ ᐊᓯᕙᖅᑎᓄᑦ 
ᑕᓗᒋᔭᐅᓪᓗᑎᑦ ᐱᓯᔅᓯᑦᑕᐅᓪᓗᑎᒃ 
ᑐᑦᑐᑦᑕᐅᕙᑦᑐᒥᓂᑦ ᐊᓯᖏᓐᓂᓪᓗ. 
ᐅᓪᓗᒥᐅᔪᖅ, ᐃᓄᐃᑦ ᓱᓕ ᐅᑎᖃᑦᑕᖅᑐᑦ 
ᑕᓚᓐ ᑰᖓᓐᓄᑦ ᐃᖃᓪᓕᐊᖅᑐᑎᑦ, ᐃᐳᑦᑐᐃᓪᓗ 
ᑰᒃᑰᖃᑦᑕᖅᑐᑎᑦ ᑲᑎᓯᕙᑦᑐᑎᑦ ᐃᓄᓐᓂᑦ 
ᑰᒻᒥ ᑐᐱᖅᓯᒪᔪᓂᒃ, ᐱᖅᑯᓯᕆᔭᐅᔪᓂᓪᓗ 
ᑕᑯᔅᓴᐅᑎᑦᑎᑦᑎᐊᖅᑐᑎᑦ ᐃᓄᐃᑦ. 

ᐃᓕᖅᑯᓯᕆᔭᐅᕙᖕᓂᑯᓂᒃ  
ᑲᑎᑦᑎᕗᖅ ᐅᓂᒃᑲᐅᓯᐊᒥᒃ
ᐊᒥᓱᓂᑦ ᓄᓇᒥᓂᕐᓂᑦ ᐅᓂᒃᑳᖅᑐᐊᖅᑕᓕᐊᓗᒃ 
ᑰᑉ ᒥᔅᓵᓄᑦ, ᐊᒻᒪᓗ ᐅᓂᒃᑳᖅᑐᐊᖅᑕᖃᕐᒥᔪᖅ 
ᐃᑦᒑ ᑯᕆᔅᑕᐅᑉ ᒥᔅᓵᓄᑦ, ᔮᓐ ᕼᐅᐊᓐᐱᒥᑦ 
ᐱᖃᑎᖃᓚᐅᖅᓯᒪᔪᖅ, ᖃᐅᔨᒪᔭᐅᑦᑎᐊᖅᑐᖅ 

ᓂᕐᔪᑎᓕᕆᔨ, ᑯᕆᔅᓴᑦ ᑎᑎᕋᖃᑦᑕᓚᐅᖅᓯᒪᔪᖅ 
ᖃᐅᑕᒫᖅᓯᐅᑎᓂᒃ, ᑐᖁᖓᔪᑐᖃᐅᓕᖅᑎᓪᓗᒋᑦ 
ᐅᑭᐅᒐᓚᐃᑦ ᐊᓂᒍᖅᓯᒪᓕᖅᑎᓪᓗᒋᑦ 
ᓇᓂᕙᐅᓚᐅᖅᓯᒪᔪᖅ ᑎᑎᕋᖃᑦᑕᖅᑕᒥᓂᖏᑦ, 
ᐃᒐᐅᑉ ᐃᓗᐊᓂ ᐃᓪᓗᕋᓛᒥᑦ ᐊᑦᑎᔨᐅᑉ 
ᓄᓇᖓᓐᓂ, ᕼᐅᐊᐱ, ᑯᕆᔅᑕᓐ 
ᐊᓯᖏᓪᓗ ᑳᑦᑐᑎᑦ ᑐᖁᔪᒥᓂᐅᓪᓗᑎᑦ. 
ᐃᓪᓗᕋᓛᖅ ᐸᖅᑭᔭᐅᖏᓐᓇᖅᑐ. ᐊᒥᓱᓂᒃ 
ᐅᓂᒃᑳᖅᑐᐊᖅᑕᖃᖅᑐᖅ ᒪᑯᐊᓗ ᑎᐅᕆᐅ 
ᓄᑲᕇᑦ ᑎᑎᕋᖃᑦᑕᕐᓂᓚᐅᖅᓯᒪᔫᒃ ᐅᔭᕋᐃᑦ 
ᒥᔅᓵᓄᑦ ᓇᓂᔭᖏᓐᓂᓪᓗ, ᐊᒥᓱᓄᑦ ᐃᓄᓐᓄᑦ 
ᐅᓂᒃᑳᖑᔪᓐᓇᖅᑐᑦ, ᐊᓪᓛᒃ ᐃᔨᕋᐃᑦ 
ᐊᖓᒃᑯᐃᓪᓗ ᐅᓂᒃᑳᖅᑐᐊᖑᒍᓐᓇᕆᓪᓗᑎᑦ.

ᑕᓚᓐᒧᑦ ᑐᑦᑕᕐᕕᐅᓇᓱᐊᖅᑐᖅ 
ᑲᓇᑕᒥ ᑰᑐᖃᐅᓂᖓᓐᓄᑦ 
ᐊᑐᖅᑕᐅᖏᓐᓇᖃᑦᑕᖅᓯᒪᒻᒪᑦ 
ᑕᐃᒪᓐᖓᓂᐊᓗᒃ ᐃᓄᐃᓪᓗ 
ᐱᖅᑯᓯᖏᓐᓂ ᐊᑐᖅᑐᑎᑦ, 
ᐊᔾᔨᐅᖏᑦᑐᓂᓪᓗ ᓂᕐᔪᑎᖃᐅᖅᑐᓂ - 
ᐃᐳᒍᓐᓇᑦᑎᐊᖅᑐᑎᓪᓗ 100-ᓚᐅᓐᖏᑦᑐᓄᑦ 
ᑲᓅᖅᑐᖃᖃᑦᑕᖅᑐᓂ ᐊᐅᔭᑕᒫᑦ.

ᑰᒻᒥ, ᑲᓅᕈᓐᓇᖅᑐᑦ ᐊᑐᕈᒪᔭᒥᓂᒃ. 
ᕼᐊᓐᐳᕆ ᑰᖓᓐᓂ ᐱᒋᐊᕈᓐᓇᖅᑐᑦ, 
ᐅᐱᒋᐊᓕᖅᐹᓗᒃ ᐊᖅᑯᑎᓪᓗᑦᑐᑦ ᑭᓯᐊᓂᓕ 
ᑲᓇᓐᓇᓕᖃᕐᒥᔪᖅ ᑎᑲᓐᔅᒥ ᕼᐊᓚᒥᓗ. 
ᐅᕝᕙᓗᓐᓂᑦ, ᐱᒋᐊᕈᓐᓇᕐᒥᔪᑦ ᖁᑦᑎᓂᖅᓴᒥ 
ᑰᑦᑐᕐᔪᐊᒥ ᑕᓚᓐᒥᓪᓗ ᐃᓐᓈᕈᖃᖅᑐᓂ, 
ᑕᑭᔫᓪᓗᓂ ᑲᓅᕐᕕᐅᒧᓐᓇᖅᑐᖅ.  ᐊᒻᒪᓗ 
ᑕᓚᒥᑦ ᕼᐊᐱᐅᕆᒧᑦ ᐃᖏᕐᕋᔪᓐᓇᕆᓪᓗᑎᑦ. 
ᑰᖓ ᐊᑖᓂᑦᑐᖅ ᑕᓚᓐ ᐊᒻᒪᓗ ᕼᐊᓐᐱᐅᕆ 
ᐃᖏᕐᕋᓐᓇᔮᕐᕕᔅᓴᐅᔪᖅ, ᐊᓄᕆᖃᖅᑐᑎᑦ 
ᑕᐃᒐᒥ ᓇᐸᖅᑐᓕᓐᓂᑦ ᓂᕐᔪᑎᖃᕐᕕᒻᒥ, 
ᐃᓐᓈᕈᖃᐅᖅᑐᑎᑦ ᓯᐅᕋᕐᓗ ᐊᓄᕆᒧ 
ᓴᓇᓯᒪᓪᓗᓂ 160-ᒦᑕᒥᑦ ᐳᖅᑐᓂᖃᖅᑐᓂ, 
ᐃᓐᓈᕈᖃᐅᕆᓪᓗᑎᑦ ᖁᐊᕐᓂᑦ. 

ᐅᓪᓗᒃᑯᑦ ᖃᖅᑲᓯᐅᕈᓐᓇᕐᒥᔪᑦ, ᓂᕐᔪᑎᓂᑦ 
ᑕᑯᓇᖅᑐᓂ. ᐃᖃᓗᖃᐅᖅᑐᑦ, ᑕᓯᕐᓂᓪᓗ 
ᐊᔾᔨᒌᓐᖏᑦᑐᓂᒃ, ᐱᓗᐊᖅᑐᒥ ᑰ 
ᐊᖅᑯᓵᖅᑎᓪᓗᒍ ᐸᕗᓕᒃᑯᑦ ᐊᒻᒪᓗ 
ᖃᒪᓂᕐᒥ. ᑕᓯᕐᒥ ᓯᐅᕋᐅᑦᑎᐊᖅᑐᑎᑦ ᓴᓂᐊ 
ᑐᐱᕐᕕᐅᔪᓐᓇᖅᑐᓂ, ᑭᓯᐊᓂ ᑲᓅᖅᑐᑦ 
ᐅᔾᔨᕈᓱᑦᑎᐊᖏᓐᓇᕆᐊᖃᖅᑐᑦ ᓯᓚᖓᓐᓂ, 
ᑕᕝᕙᓴᐃᓐᓇᑲᓪᓚ ᐊᓄᕆᓕᕆᓐᓇᕐᖓᑦ. 
ᐃᓱᐸᓗᖓ ᐅᖓᓯᓐᓂᓕᒃ 100-ᑭᓚᒦᑕᓂᒃ 
ᑰᑦᑐᖅ ᖃᒪᓂᖅᑐᐊᕐᒧ ᐃᓐᓈᕈᖃᐅᖅᑐᓂ 
ᐃᓚᖓ ᐃᖏᕐᕋᓂᖃᖅᑐᓂᓗ.

ᒥᕐᖑᐃᖅᓯᕐᕕᓕᐊᕐᓂᖅ 
ᖁᑦᑎᓐᓂᖓᓂ ᑰᖓᓐᓂ ᖃᖓᑕᓲᒃᑯᑦ 
ᐊᑭᓕᖅᑕᐅᓯᒪᔪᒃᑯᑦ ᔨᐊᓗᓇᐃᒥ 
ᖃᒪᓂᑦᑐᐊᒥᓗᓐᓂᑦ ᐅᐸᑦᑕᐅᔪᓐᓇᖅᑐᖅ. 
ᑲᓅᖅᑏᑦ ᑕᐅᓄᓐᖓᓕᒫᖅᑐᑦ ᖃᒪᓂᑦᑐᐊᕐᒧ 
ᐅᑎᕈᓐᓇᖅᑐᑦ ᖃᖓᑕᓲᑐᐃᓐᓇᒃᑯᑦ 
ᖃᒪᓂᖅᑐᐊᕐᒥᑦ.

ᖃᒪᓂᑦᑐᐊᒨᓕᕈᑎᑦ, ᑲᓅᖅᑐᑦ 
ᑐᔪᕐᒥᕕᒻᒥᓅᕈᓐᓇᖅᑐᑦ ᑐᐱᕐᕕᒧᓪᓗᓐᓂᑦ 
ᐃᓅᔮᕐᕕᒻᒧᑦ ᒥᕐᖑᐃᓯᕐᕕᖓᓐᓄᑦ. 
ᑐᐱᕐᕕᖃᖅᑐᓂ ᑎᓴᒪᐅᔪᖅᑐᓄᑦ 
ᐃᓄᖃᕈᓐᓇᖅᑐᑎᑦ, ᓂᖅᑎᐅᕐᕕᒃ/ᐃᓪᓗᕋᓛᖅ, 
ᖁᕝᕕᒃ, ᐃᒐᕕᒃ ᓂᕆᕖᑦ ᐆᑦᑎᕝᓪᓗ. 
ᖃᒪᓂᑦᑐᐊᕐᒦᓐᓂᓐᓂᑦ, ᐅᐸᒋᐊᖃᕐᓂᐊᖅᑕᐃᑦ 
ᐳᓚᕋᕐᕕᖓ ᐱᐅᕋ ᐊᑯᒪᓕᐅᑉ, ᐃᓄᐃᑦ 
ᐃᑦᑕᕐᓂᓴᖃᕐᕕᖓ,ᒪ ᔭᓯ ᐆᓇᖅ 
ᐳᓚᕋᕐᕕᖓ, ᐊᒻᒪᓗ ᐊᓯᖏᑦ ᑕᑯᔭᒐᖃᕐᕖᑦ. 
ᓴᓇᓐᖑᐊᖅᑎᓂᒃ ᐅᖃᖃᑎᖃᕈᓐᓇᕐᒥᔪᓯ 
ᓴᓇᓐᖑᐊᕋᔪᓲᖑᒻᒪᑕ ᐃᓪᓗᖏᑦᑕ ᓯᓚᑖᓂ. 
ᓴᓇᓐᖑᐊᒐᔅᓯᐊᕈᓐᓇᖅᑐᑎᑦ, ᓇᒡᒍᐊᒥᕈᔪᓐᓂᒃ, 
ᓴᓇᕐᕈᑎᑐᖃᒥᓂᕐᓂᑦ, ᖃᓪᓗᓈᖅᑕᓂᑦ 
ᐊᑭᓐᓇᕐᒥᐅᑕᓕᐅᖅᓯᒪᔪᓂᒃ ᐊᓯᖏᓐᓂᓪᓗ.

ᑲᔾᔮᓇᖅᑐᖅ k a t j a q n a a q
    l i s t e n  t o  t h e  l a n d
      a l i a n n a k t u k
 e n  o s m o s e  a v e c  l a  t e r r e

ᑲᔾᔮᓇᖅᑐᖅ k a t j a q n a a q
    l i s t e n  t o  t h e  l a n d
      a l i a n n a k t u k
 e n  o s m o s e  a v e c  l a  t e r r e

ᑲᔾᔮᓇᖅᑐᖅ k a t j a q n a a q
    l i s t e n  t o  t h e  l a n d
      a l i a n n a k t u k
 e n  o s m o s e  a v e c  l a  t e r r e

ᑕᓚᓐᒧᑦ ᑐᑦᑕᕐᕕᐅᓇᓱᐊᖅᑐᖅ ᑲᓇᑕᒥ ᑰᑐᖃᐅᓂᖓᓐᓄᑦ 
ᐊᑐᖅᑕᐅᖏᓐᓇᖃᑦᑕᖅᓯᒪᒻᒪᑦ ᑕᐃᒪᓐᖓᓂᐊᓗᒃ ᐃᓄᐃᓪᓗ ᐱᖅᑯᓯᖏᓐᓂ 
ᐊᑐᖅᑐᑎᑦ, ᐊᔾᔨᐅᖏᑦᑐᓂᓪᓗ ᓂᕐᔪᑎᖃᐅᖅᑐᓂ - ᐃᐳᒍᓐᓇᑦᑎᐊᖅᑐᑎᓪᓗ 
100-ᓚᐅᓐᖏᑦᑐᓄᑦ ᑲᓅᖅᑐᖃᖃᑦᑕᖅᑐᓂ ᐊᐅᔭᑕᒫᑦ.



ᑕᓚᓐ ᓂᕐᔪᑎᖃᕐᕕᖓ ᑰᖓᓪᓗ 
ᖃᐅᔨᒪᔭᐅᑦᑎᐊᖅᑐᖅ ᐊᐅᔭᒃᑯᑦ 
ᐊᑐᕋᔅᓴᑦᑎᐊᕙᐅᓂᖏᓐᓄᑦ, ᑭᓯᐊᓂᓕ 
ᓯᑭᑑᕐᕕᔅᓴᐅᒋᓪᓗᑎᑦ ᐃᓚᖏᓐᓄᑦ 
ᕿᓱᔅᓯᑯᓪᓗᓐᓂᑦ ᐅᐱᕐᖓᓵᒃᑯᑦ. ᐃᓛᓐᓂᒃᑯᑦ 
ᐅᐱᕐᖓᔅᓵᖑᑎᓪᓗᒍ ᓯᕿᓐᓂᖅᑎᓪᓗᒍ 
ᖃᐅᒪᑦᑎᐊᖅᑐᖅ ᐊᐳᒻᒥ, ᑐᑦᑐᐃᓪᓗ 
ᐱᖓᓐᓇᖓᓅᖅᐸᓪᓕᐊᔪᑦ ᐃᕐᓂᐅᕐᕕᒻᒧᑦ, 
ᐅᒥᒻᒪᐃᓪᓗ ᑎᒻᒥᐊᓪᓗ ᐅᑎᖅᐸᓪᓕᐊᓕᖅᑐᑎᑦ. 
ᐊᕐᕌᒍᓕᒫᑉ ᐃᓗᐊᓂ ᑲᔾᔮᓇᑦᑎᐊᖅᑐᑦ, 
ᑭᓯᐊᓂᓕ ᐊᐅᔭᒃᑯᑦ ᐅᐸᒐᓐᓂᓂᖅᓴᐅᔪᖅ.

ᐃᑲᔪᖅᑕᐅᔪᒪᓐᓂᕈᕕᑦ ᐸᕐᓇᓂᓐᓂᑦ 
ᕼᐊᓐᐳᕆᒧᑦ ᑕᓚᓐ ᑰᖓᓐᓄᑦ 
ᖃᒪᓂᑦᑐᐊᕐᒥᑦ ᐅᕝᕙᓗᓐᓂᑦ 

ᑐᑭᓯᒋᐊᒃᑲᓐᓂᕈᒪᓐᓂᕈᕕᓪᓗᓐᓂᑦ ᑕᓚᓐ 
ᑲᓇᑕᒥ ᑰᖓᓐᓂ, ᑕᓚᓐ ᓂᕐᔪᑎᖃᕐᕕᖓᓐᓂ, 
ᐱᐅᕋ ᐊᑯᒪᓕᒃ ᐳᓚᕋᕐᕕᖓᓐᓂ, ᐃᓅᔮᕐᕕᒃ 
ᒥᕐᖑᐃᓯᕐᕕᖓᓐᓂ, ᖃᐅᔨᒋᐊᕈᓐᓇᖅᑐᑎᑦ 
ᓄᓇᕗᑦ ᒥᕐᖑᐃᓯᕐᕕᖓᑦᑕ ᖃᕋᓴᐅᔭᒃᑯᑦ 
ᑕᑯᔅᓴᐅᑎᑕᖏᓐᓂ ᐅᕗᖓ  
www.nunavutparks.com, ᐅᖄᓚᓗᑎᓪᓗᓐᓂᑦ 
ᓄᓇᕗᑦ ᐳᓚᕋᖅᑐᓕᕆᔨᒃᑯᖏᓐᓄᑦ 
ᐅᕗᖓ 1-866-NUNAVUT ᓄᓇᕗᒻᒥ 
ᐊᐅᓪᓚᖃᑦᑕᖅᑐᓄᑦ ᐸᕐᓇᐅᑎᔅᓴᓂᒃ, 
ᑎᑎᕋᖅᓯᒪᔪᐃᓐᓇᐅᓪᓗᑎᒃ ᓚᐃᓴᔅᓯᖃᖅᑐᓕᒫᑦ 
ᐊᐅᓪᓚᕈᔾᔨᖃᑦᑕᖅᑐᑦ, ᑐᔪᕐᒥᕖᑦ ᒥᔅᓵᓄᑦ 
ᐱᔨᑦᑎᕋᐅᑏᓪᓗ ᒥᔅᓵᓄᑦ. 

ᓄᓇᕗᑦ ᒥᕐᖑᐃᓯᕐᕕᒃᑯᑦ ᓄᓇᑦᑎᐊᕙᐃᓪᓗ
Y	 867.975.7700	 •	 867.975.7747
parks@gov.nu.ca
www.nunavutparks.com

ᕕᐅᕋ ᐊᑯᒪᓕᐅᑉ ᐳᓚᕋᕐᕕᖓ  
(ᐊᐅᔭᒃᑯᑐᐊᖅ ᒪᑐᐃᖓᓲᖅ) ᐊᒻᒪᓗ ᐃᓅᔮᕐᕕᒃ 
ᒥᕐᖑᐃᓯᕐᕕᖓ  (ᑕᖕᒫᕐᕖᑦ)
Y	 867.793.2456

ᓄᓇᕗᑦ ᐳᓚᕋᖅᑐᓕᕆᔨᒃᑯᑦ
Y	 866.NUN.AVUT	 •	 867.979.1261	
(1.866.686.2888)
info@nunavuttourism.com
www.nunavuttourism.com

ᖃᒪᓂᑦᑐᐊᕐᒥ ᐃᓄᐃᑦ  
ᐃᑦᑕᕐᓂᓴᓕᕆᕕᖓ (ᖃᒪᓂᑦᑐᐊᖅ)
Y	 867.793.2598
www.bakerlake.org

ᑲᓇᑕᒥ ᑰᑐᖃᐃᑦ
Y	 819.994.2913
www.chrs.ca



ᑲᓇᑕ

ᒥᐊᓕᒐᐃᑦ ᓄᓇᖓ

ᓄᓇᕗᒻᒥ ᐅᑭᐅᖅᑕᖅᑐᒥ  
ᐊᕕᑦᑐᖅᓯᒪᔪᑦ ᒥᕐᖑᐃᓯᕐᕕᖏᑦ  
ᐊᓯᖏᓪᓗ ᓄᓇᑦᑎᐊᕙᐅᔪᑦ
ᐊᕙᑎᓕᕆᔨᒃᑯᑦ
ᓄᓇᕗᑦ ᒐᕙᒪᖓᑦ
ᑎᑎᖅᑲᖃᐅᑖ 1000 
ᑎᑎᖅᑲᖃᕕᖓ 1340
ᐃᖃᓗᐃᑦ, ᓄᓇᕗᑦ X0A 0H0

NuNavut Parks  
& sPecial Places
Department	of	Environment
Government	of	Nunavut
P.O.	Box	1000,	Station	1340
Iqaluit,	Nunavut	X0A	0H0

NuNavummi  
uNNagiurhiqviit  
& iNNiiturliit
Havakviat	Avatiligiyikkut
Nunavut	Kavamatkut
Qiuqutaa	1000,		Nayugaa	1340
Iqaluit,	Nunavut	X0A	0H0

Parcs et eNdroits  
sPéciaux NuNavut
Ministère	de	l’Environnement	
Gouvernement	du	Nunavut
Case	Postale	1000,	Succursale	1340
Iqaluit,	Nunavut	X0A	0H0

Y	 867.975.7700
•	 867.975.7747
parks@gov.nu.ca
nunavutparks.com

ᐊᑦᑕᓇᓐᖏᑦᑐᒥᒃ ᐊᓰᓐᓇᓖᑦᑕᐃᓕᓂᒃᑯᓪᓗ ᐃᖏᕐᕋᓂᖅ ᓄᓇᕗᑦᒥ 
ᓄᓇᕗᑦ ᒥᕐᖑᐃᓯᕐᕕᖏᑦ ᐊᑐᐃᓐᓇᖃᕐᖓᑕ ᐊᒃᓱᐊᓗᒃ ᑲᔾᔮᓇᕐᑐᓂᒃ ᐊᓂᖅᓴᐅᒥᓇᒻᒪᕆᒃᑐᓂᒃ ᐊᒻᒪ ᐆᒪᔪᖁᑎᑯᓗᖏᑦ ᐃᓱᒪᓇᓐᖏᒻᒪᕆᒃᑐᓪᓘᓐᓃᑦ, ᑭᓯᐊᓂᓕ 
ᐊᑦᑕᓇᕐᒥᒻᒪᑦ ᐅᖓᓯᒃᑐᒥ ᐃᓄᖃᓐᖏᑦᑐᒥ ᐃᖏᕐᕋᓂᐊᕐᓗᓂ. ᐃᒻᒥᓂᒃ ᒪᑭᑕᔪᓐᓇᑦᓯᐊᕆᐊᓕᒃ ᐃᒻᒥᓂᓪᓗ ᐊᑦᑕᓇᕐᑐᒦᑦᑕᐃᓕᒋᐊᖃᕐᑐᓂ. ᐊᕙᑎᐊ ᓂᕆᐅᓇᓐᖏᑦᑐᒥᒃ 
ᐊᓯᔾᔨᑳᓪᓚᒍᓐᓇᕐᒪᑦ ᓯᓚᖓ, ᐊᒃᓱᕈᕐᓇᕐᓯᓗᓂ ᐃᓅᓇᓱᐊᕐᓂᕐᒧᑦ ᖃᐅᔾᔨᑎᓐᓄᑦ ᐊᒻᒪ ᑐᐊᕕᕐᓇᕐᑐᒦᓕᑳᓪᓚᒍᓐᓇᕐᑐᑎᒃ. ᓱᓕᒃᑲᓐᓂᖅ ᐃᖅᑲᐅᒪᓂᐊᕐᐳᑎᑦ, ᓄᓇᕗᑦᒧᑦ 
ᓂᐅᕐᕈᓂᐊᕈᕕᑦ ᓇᕈᔭᕐᑐᕐᓗᑎᑦ ᓇᓄᓕᒻᒧᑦ ᑎᑭᓯᒪᒐᕕᑦ. ᓇᓄᑦ ᓴᓐᖏᔪᕐᔪᐊᕌᓘᒻᒪᑕ, ᓱᒃᑲᔪᐊᓘᓪᓗᑎᒃ ᐃᖃᓐᖏᑦᓯᐊᕐᑐᑎᒃ ᓯᑯᒥ, ᓄᓇᒥ ᐃᒪᕐᒥᓗ ᐳᐃᔾᔪᒃᑲᐅᒻᒪᑕ.  

ᑐᑭᓯᒋᐊᒃᑲᓐᓂᕈᒪᒍᕕᑦ ᐊᑦᑕᓇᓐᖏᑦᑐᒥᒃ ᐊᓰᓐᓇᓖᑦᑕᐃᓕᓂᒃᑯᓪᓗ ᐃᕐᕋᓂᕐᒥᑦ ᐊᒻᒪ ᑎᑭᕌᕐᑕᐅᑦᑕᐃᓕᓂᕐᒧᑦ ᓇᓄᕐᓄᑦ ᐊᑦᑕᓇᕐᑐᒦᑦᑕᐃᓕᓂᕐᒧᑦ ᓄᓇᕗᑦᒧᑦ 
ᓂᐅᕐᕈᓯᒪᓂᕐᓂ ᐅᕗᖓ ᖃᕆᓴᐅᔭᕐᒧᑦ ᖃᐅᔨᒋᐊᕈᓐᓇᕐᑐᑎᑦ www.nunavutparks.com.


